
90. 91. sal.
127
Salmai girje.



13 Jorggal, hærramek! – man gukka? – ja gađa
balvvalegjidad ditti. 2 Mosesg. 32, 12. sal. 6, 4.


14 Gallet min arrad du armoinad, ja avvodet ja illodet
mi aiggop buok beividæmek.

15 Illodatte min dai beivi mield go don vaivedik
min, dai jaǥi mield, go oasetesvuođa mi oinimek.

16 Almostuvvusek du daǥok du balvvalegjidi, ja du
hærvasvuotta sin manai bagjel.

17 Ja hærra, min Ibmelæmek, suotas armogasvuotta
oruši min bagjel, ja min gieđaidæmek daǥo nanosmattašik
don migjidi; min gieđaidæmek daǥo nanosmattašik don!




91. Salma.




Basse lavllo čajet, atte son, gutte Ibmel ala dorvast, aibas
dorvolaš læ vela stuorramus heđi sist, 1–16.

1 Nuftgo dat, gutte dam alemus [Ibmel] suojest orro,
gutte ija orro buokvæǥalaš [Ibmel] suovanest,

2 cælkam mon hærrai: Muo bataramsagjam ja muo
nanosvuottam, muo Ibmelam, gæn ala dorvastam! 
Sal. 18, 3.


3 Dastgo son bæssta du loddebivdde gielast, hævatægje
rottodavdast. 
Sal. 124, 7.


4 Soagjadolgines gofča son du, ja su soajaides vuold
suoje don gavnak; galbba ja varjalæbme læ su duottavuotta. 
Sal. 36, 8; 57, 4. Matth. 23, 37.


5 Ik galga ballat ija suorgatusain, ikge njuolast, mi
bæivveg girdda, 
Sadnev. 3, 23–26.


6 ikge rottodavdast, mi sævdnjaden boatta, ikge davdast,
mi hævatægje læ gaskbæive.

7 Jabmek vela duhatak du baldast, ja loǥe duhatak
du olgiš gieđa bæld, du lusa dat i ole.

8 Dušše čalmidaguim don dam šaddak oaidnet, ja
ibmelmættomi mavso don šaddak oaidnet. 
Sal. 92, 12.


9 Dastgo don, hærračam, muo bataramsagje læk;
dam alemus don læk bigjam du orromsagjenad. 
Sal. 90, 1.

